
Bambergiſch
deßhalb die ernſthafft loblich Satzung deß Keyſers Juftintant angezo⸗

gen wird ) geſtrafft werden ſollen.

Straff der jenen / ſo einen gelehrten Eyd vor Richter
oder Gericht Meineydig ſchweren .

CXXVIII . Item / Welcher vor Richter oder Gericht / einen gelehrten Mein⸗

CXXIX .

eyd ſchwert / ſo derſelbig Eyd zeitlich Gut antrifft / das in deß/ der alſo
faͤlſchlich geſchworn hat / Nutz kommen / der iſt zufoͤrderſt ſchuldig ( wo

er das vermag ) ſolch faͤlſchlich abgeſchworen Gut dem Verletzten wie⸗

ber zukern / ſoll auch darzu Verleumbd vnd aller Ehren entſetzt ſeyn/
Vnd nachdem im Heiligen Reich ein gemeiner Gebrauch iſt / ſolchen
Falſchſchwerern die zwen Finger / damit ſie geſchworn haben / abzu⸗

hawen / dieſelbigen gemeinen gewoͤnlichen Leibſtraff woͤllen Wir auch
nicht endern / Wo aber einer durch ſeinen falſchen Eyd / jemand zu pein⸗
licher Straff ſchweren wolt / oder ſchwůre / derſelbig ſoll mit der Peen /
die er faͤlſchlich auff einen andern ſchwuͤre/ oder ſchweren wolt / geſtrafft
werden . Wer ſolche Falſchſchwerer mit Wiſſen fuͤrſetzlich vnd argli⸗
ſtiglich darzu anrichtet / der leidet gleiche Peen .

GSrraff der / ſo geſchworn Vrphede brechen .

Item / Bricht einer ein geſchworne Vrphede mit Sachen oder

Thaten ( darumb er zum Todt mag geſtrafft werden ) derſelben Todt⸗

ſtraff ſoll volg geſchehen / So aber einer ein Vrphede furſetzlich vnd fra⸗
venlich braͤch / Sachenhalb / darumb er das Leben nicht verworckt het/
der mag als ein Meineydiger / mit abhawung der Finger geſtrafft wer,
den / wo man ſich aber weitter Miſſethat vor jhme beſorgen muͤſte/ ſoll
es mit ihme gehalten werden / als im Artickel zweyhundert vnd zwey
hernach davon geſchrieben ſteht.

